
განახლებადი წყაროებიდან მიღებული ელექტროენერგიის წარმოშობის 
სერტიფიკატების რეესტრის 2023 წლის ანგარიში 

1. საერთაშორისო ხელშეკრულებებით ნაკისრი ვალდებულებები

ევროკავშირთან ასოცირების შეთანხმებითა1 და ენერგეტიკული გაერთიანების 
დამფუძნებელ ხელშეკრულებასთან საქართველოს მიერთების ოქმით საქართველოს 
აღებული აქვს ვალდებულება ეროვნულ კანონმდებლობაში გადმოიტანოს 
„განახლებადი წყაროებიდან ენერგიის წარმოებისა და გამოყენების წახალისების 
შესახებ“ 2009/28/EC ევროკავშირის დირექტივა. აღნიშნული დირექტივის 
მოთხოვნების გადმოტანა ეროვნულ კანონმდებლობაში 2019 წელს მოხდა 
საქართველოს კანონის მიღებით „განახლებადი წყაროებიდან ელექტროენერგიის 
წარმოებისა და გამოყენების წახალისების შესახებ“.

2. ეროვნული კანონმდებლობა წარმოშობის სერტიფიკატების სისტემის შესახებ

„განახლებადი წყაროებიდან ენერგიის წარმოებისა და გამოყენების წახალისების 
შესახებ“ საქართველოს კანონის მე-15 მუხლის მიხედვით, საქართველოს აქვს 
ვალდებულება დანერგოს განახლებადი წყაროებიდან მიღებული ელექტროენერგიის 
წარმოშობის სერტიფიკატების (შემდგომში „სერტიფიკატი“) სისტემა, ხოლო 
საქართველოს ენერგეტიკისა და წყალმომარაგების მარეგულირებელი ეროვნული 
კომისიის (შემდგომში „კომისია“)  მიერ დამტკიცებული №58-ე დადგენილების  
„განახლებადი წყაროებიდან მიღებული ელექტროენერგიის წარმოშობის 
სერტიფიკატების გაცემის წესის“ (შემდგომში „სერტიფიკატების გაცემის წესი“) 
საფუძველზე გადამცემი სისტემის ოპერატორი (გსო) - სს „საქართველოს სახელმწიფო 
ელექტროსისტემა“ (სსე) არის ელექტროენერგიის წარმოშობის სერტიფიკატის გამცემი 
უფლებამოსილი ორგანო და ვალდებულია აწარმოოს რეესტრი, რომელიც 
წარმოადგენს წარმოშობის სერტიფიკატის გაცემისა და გადაცემის მიზნით შექმნილ 
ადმინისტრირებულ ელექტრონულ სისტემას. ხოლო განახლებადი  წყაროებიდან 
მიღებული ელექტროენერგიის წარმოშობის სერტიფიკატის გაცემის წესის 
შემუშავებასა და პროცესის მონიტორინგზე პასუხისმგებელი ორგანოს წარმოადგენს 
კომისია.

1 ასოცირების შესახებ შეთანხმება ერთის მხრივ, საქართველოსა და მეორეს მხრივ, ევროკავშირს და 
ევროპის ატომური ენერგიის გაერთიანებას და მათ წევრ სახელმწიფოებს შორის



სსე-მ შეიმუშავა კომისიის №58-ე დადგენილების  ცვლილების პროექტი და   
განმცხადებლის ანგარიშის მფლობელად რეგისტრაციის ფორმა და წარუდგინა 
კომისიას დასამტკიცებლად. აღნიშნული ცვლილებები დამტკიცდა 2022 წლის 23 
დეკემბერს, რომელიც დამატებით მოიცავს წარმოების საშუალებად რეესტრში 
რეგისტრაციის კრიტერიუმებს, წარმოშობის სერტიფიკატის გაცემისა და 
გადაცემა/გაუქმების პროცედურებს.

3. წარმოშობის სერტიფიკატების არსი

სერტიფიკატი წარმოადგენს ელექტრონული დოკუმენტს, რომელიც ადასტურებს, 
რომ მომხმარებლისთვის მიწოდებული ელექტროენერგიის წილი განახლებადი 
წყაროებიდან არის წარმოებული. აღნიშნული სერტიფიკატი საბოლოო 
მომხმარებლისთვის გამჟღავნების შემდეგ ითვლება გამოყენებულად და ამოირიცხება 
სისტემიდან.2 მას აქვს თავისი ღირებულება, რომელსაც იხდის შემძენი. იგი 
ექვემდებარება ტრანზაქციას, როგორც ეროვნულ დონეზე ისე ქვეყნის საზღვრებს 
გარეთ.3 ეს მექანიზმი განახლებადი წყაროებიდან ელექტროენერგიის გენერაციის 
ობიექტს უჩენს ინტერესს დარეგისტრირდეს აღნიშნულ რეესტრში მიიღოს 
სერტიფიკატები და შემდეგ გაყიდოს ისინი ცალკეულ მომხმარებლებსა თუ 
კომპანიებზე. გარდა ამ აშკარა სარგებლისა, რომელიც განახლებადი ენერგიის 
წარმოებასა და გამოყენებას ახლავს, მომხმარებელს უჩნდება არჩევანი შეიძინოს 
„მწვანე“ ენერგია.

4. წარმოშობის სერტიფიკატების რეესტრი - GREXEL-ის პლატფორმა

ენერგეტიკულმა გაერთიანებამ ევროკავშირის „სუფთა ენერგიის პაკეტის“ დანერგვის 
მიზნით, კერძოდ, ევროკავშირის REDII (2018/2001) დირექტივის ვალდებულებების 
შესასრულებლად, უზრუნველყო ენერგეტიკული გაერთიანების ხელშემკვრელი 
ქვეყნებისთვის რეგიონალური სერტიფიკატების სისტემის ჩამოყალიბების 
ხელშეწყობა.  ენერგეტიკული გაერთიანების მიერ სერტიფიკატების რეესტრის 
პლატფორმად GREXEL-ის პლატფორმა იქნა ტენდერის გზით არჩეული. საქართველომ 

2 საქართველოს ენერგეტიკისა და წყალმომარაგების მარეგულირებელი ეროვნული კომისია, 
დადგენილება 58, განახლებადი წყაროებიდან მიღებული ელექტროენერგიის წარმოშობის 
სერტიფიკატების გამოცემის წესის დამტკიცების შესახებ მე-16 მუხლის 1-ლი პუნქტი თბილისი, 
https://matsne.gov.ge/ka/document/view/5333423?publication=1 
3 იგივე მე-13 მუხლის 1-ლი პუნქტი

https://matsne.gov.ge/ka/document/view/5333423?publication=1


ენერგეტიკული გაერთიანების ქვეყნებს შორის პირველმა დანერგა GREXEL-ის 
პლატფორმა, შემდგომში მას შეუერთდნენ ენერგეტიკული გაერთიანების სხვა 
ქვეყნებიც. აღნიშნული პლატფორმით ხორციელდება სერტიფიკატების 
რეგიონალური სისტემის მართვა ენერგეტიკული გაერთიანების ქვეყნებს შორის, რაც 
გულისხმობს სერტიფიკატების გადაცემას სისტემაში ჩართულ ქვეყნებს შორის.

5. ევროპის სერტიფიკატების გამცემ ორგანოთა ასოციაცია - AIB HUB

საქართველო გეგმავს ევროკავშირის ქვეყნების მსგავსად მოახდინოს ეროვნულ 
კანონმდებლობაში „სუფთა ენერგიის პაკეტის“ იმპლემენტაცია, რომელთა შორისაა, 
განახლებადი წყაროების შესახებ ახალი დირექტივა RED II (EU) 2018/2001. 
ევროკავშირის ქვეყნებს სწორედ აღნიშნული დირექტივის მე-19 მუხლის საფუძველზე 
აქვთ წარმოშობის სერტიფიკატების გაცემის ვალდებულება. ევროპის მასშტაბით 
წარმოშობის სერტიფიკატების გადაცემის უზრუნველსაყოფად შექმნილია AIB HUB - 
წარმოშობის სერტიფიკატების გამცემ ორგანოთა ასოციაცია, რომელიც აყალიბებს  
ევროპის ენერგეტიკული სერტიფიკატების სისტემას (European Energy Certificate 
System - EECS). AIB HUB ხელს უწყობს ევროპულ ტრანსფერებს, მათ შორის, GO 
სერტიფიკატების საერთაშორისო გადაცემისას უზრუნველყოფს სერტიფიკატების 
რეესტრების დაკავშირებას,  IT მხარდაჭერას და ახდენს წევრი ორგანოებისთვის 
საერთო წესებისა და პრაქტიკის ჰარმონიზაციას. 

6. სსე-ს  AIB HUB-ის დამკვირვებლის სტატუსი

სსე 2023 წელს გახდა AIB HUB-ის დამკვირვებელი წევრი, რომლის ფარგლებშიც მას 
აქვს შესაძლებლობა, გაეცნოს AIB HUB-ის მუშაობის სპეციფიკას და მიიღოს 
ინფორმაცია წარმოშობის სერტიფიკატებით ევროპის მასშტაბით ვაჭრობის შესახებ. 
დამკვირვებლის სტატუსის ფარგლებში, გსო-ს გამოცდილებას გაუზიარებენ AIB HUB-
ის წევრები - ევროპის სერტიფიკატების გამცემი ორგანოები და ჰაბის ექსპერტები. სსე-
ს, როგორც ჰაბის დამკვირვებელ წევრს, ექნება უფლება, დაესწროს AIB HUB-ის 
გენერალურ სხდომებსა და სქემის ჯგუფის კრებებს, ასევე, ექნება წვდომა AIB HUB-ის 
პლატფორმის გარკვეულ განყოფილებებზე.

7. წლიური ანგარიში



სერტიფიკატების გაცემის წესის მე-18 მუხლის მიხედვით, სსე ამზადებს წლიურ 
ანგარიშს წინა წლის განმავლობაში რეესტრით სარგებლობის შესახებ და წარუდგენს 
მას კომისიას არაუგვიანეს მიმდინარე წლის 30 აპრილისა. წლიური ანგარიში 
ქვეყნდება სსე-ს ვებგვერდზე. 

წინამდებარე ანგარიში მოიცავს განაცხადების სრულ რაოდენობას; გაცემული 
წარმოშობის სერტიფიკატების რაოდენობას შესაბამისი ელექტროენერგიის 
მოცულობის მითითებით; წარმოშობის სერტიფიკატის გადაცემაზე უარის 
რაოდენობას შესაბამისი ელექტროენერგიის მოცულობის მითითებით; გადაცემული 
წარმოშობის სერტიფიკატების რაოდენობას შესაბამისი ელექტროენერგიის 
მოცულობის მითითებით; გაუქმებული  წარმოშობის სერტიფიკატების რაოდენობას 
შესაბამისი ელექტროენერგიის მოცულობის მითითებით; გამოთხოვილი წარმოშობის 
სერტიფიკატების რაოდენობას შესაბამისი ელექტროენერგიის მოცულობის 
მითითებით და ვადაგასული წარმოშობის სერტიფიკატების რაოდენობას შესაბამისი 
ელექტროენერგიის მოცულობის მითითებით.

№ მოთხოვნა მიმდინარე შედეგი

1
განაცხადების სრული რაოდენობა, მათ შორის, 

დაკმაყოფილებულ და დაუკმაყოფილებელ 
რაოდენობებს, შესაბამისი საქმიანობის 

განმახორციელებელი პირების მითითებით;

სულ განაცხადების რაოდენობა 
შეადგენს: 24;

დაკმაყოფილდა: 24
დაუკმაყოფილებელი:0

ტრეიდერი: 2 
მიმწოდებელი: 1

მსხვილი მომხმარებელი: 1
მწარმოებელი: 20

2
გაცემული წარმოშობის სერტიფიკატების 

რაოდენობას შესაბამისი ელექტროენერგიის 
მოცულობის მითითებით

6,029,079, ერთეული



3
წარმოშობის სერტიფიკატის გადაცემაზე უარის 

რაოდენობას შესაბამისი ელექტროენერგიის 
მოცულობის მითითებით;

0

4
გადაცემული წარმოშობის სერტიფიკატების 
რაოდენობას შესაბამისი ელექტროენერგიის 

მოცულობის მითითებით;
50 ერთეული

5
გაუქმებული წარმოშობის სერტიფიკატების 
რაოდენობას შესაბამისი ელექტროენერგიის 

მოცულობის მითითებით;
0

6
გამოთხოვილი წარმოშობის სერტიფიკატების 
რაოდენობას შესაბამისი ელექტროენერგიის 

მოცულობის მითითებით;
0

7
ვადაგასული წარმოშობის სერტიფიკატების 
რაოდენობას შესაბამისი ელექტროენერგიის 

მოცულობის მითითებით;
0

8
სხვა ინფორმაციას, რომელსაც უფლებამოსილი 
ორგანო საჭიროდ ჩათვლის ანგარიშგებისათვის 

და არ წარმოადგენს კონფიდენციალურ 
ინფორმაციას.

-

ჰიდრო ქარი



თვე ჰიდრო ქარი
იანვარი  0

თებერვალი 0 0
მარტი 0 0

აპრილი 62143
3 8910

მაისი 79500
2 7648

ივნისი 91296
2 5356

ივლისი 95165
4 8528

აგვისტო 93177
9 6640

სექტემბერი 60356
1 8365

ოქტომბერი 38675
4 7126

ნოემბერი 38005
4 6384

დეკემბერი 38064
2 6281


